REZIME RADA

Ključne riječi: morfološke karakteristike, motoričke sposobnosti, učenici, kvalitativne i kvantitativne promjene, program košarke.

Predmet ovog istraživanja jesu morfološke karakteristike i motoričke sposobnosti kod 73 učenika V i VI razreda osnovne škole Gornja Tuzla i to 37 dječaka i 36 djevojčica, kao i utvrđivanje njihovoh promjena pod uticajem određenih trenažnih sadržaja.

Problem ovog istraživanja je utvrđivanje kvantitavnih i kvalitativnih promjena kao i efikasnosti primjenjenih trenažnih sadržaja u izbornoj nastavi tjelesnog odgoja i sporta na morfološke karakteristike i motoričke sposobnosti učenika osnovne škole navedenog uzrasta, odnosno nastalih promjena u morfološkim karakteristikama i motoričkim sposobnostima učenika pod utjecajem izborne aktivnosti.

Cilj ovog istraživanja jeste utvrđivanje kvantitativnih i kvalitativnih promjena morfoloških karakteristika i motoričkih sposobnosti pod uticajem izborne nastave iz košarke učenika V i VI razreda osnovne škole.

Istraživanje je provedeno na uzorku populacije učenika V i VI razreda osnovne škole Gornja Tuzla uzrasta 11 i 12 godina. Uzorak navedene poulacije učenika je podijeljen na mušku i žensku grupu, dakle testiranje je provedeno odvojeno nad muškarcima i djevojkama. Svi ispitanici su zdravi i sposobni za izborne aktivnosti iz košarke a uz to su pohađali i redovnu nastavu  iz tjelesnog odgoja i sporta.

Da bi smo postigli postavljeni cilj provedenog rada utvrđivanja kvalitativnih i kvantitativnih promjena morfoloških karakteristika i motoričkih sposobnosti pod uticajem izborne nastave iz košarke učenika V i VI razreda osnovne škole, prilikom istraživanja provedene su dvije vrste mjerenja i to inicijalno i finalno, jer se promjene uočavaju razlikama u rezultatima između inicijalnog i finalnog mjerenja.

Na osnovu dobijenih rezultata inicijalnog i finalnog mjerenja u prostoru primjenjenih varijabli za procjenu morfoloških karakteristika i motoričkih sposobnosti dobijene  su statistički značajne razlike između inicijalnog i finalnog mjerenja  gotovo u svim primjenjenim varijablama.

Na kraju možemo reći da je izvjestan uticaj izborne aktivnosti uz redovnu aktivnost učenika školske dobi, odnosno povećanje fonda časova tjelesnog i zdravstvenog odgoja u konkretnom slučaju iz oblasti košarke na kvantitativne i kvalitativne promjene morfoloških karakteristika i motoričkih sposobnosti grupacije nad kojom je provedeno istraživanje.

